
GOUVÈNÈ HOCHUL ANONSE GAYAN DEFI INOVASYON ENÈJI ENTÈLIJAN NEW 

YORK-ISRAEL 2022 A  
  

Otorite Enèji New York la pral kolabore ak ZOOZ Power, ki se gayan prim ki baze 
nan peyi Izrayèl la, pou fè avanse teknoloji rechaj veyikil elektrik iltra-rapid  

  
Pwojè Rechèch ak Devlopman pral eksplore solisyon rechaj EV pou ede elaji 

estasyon pou chajè rapid nan kouran kontini nan Eta New York  
  
  
Gouvènè Kathy Hochul te anonse jodi a gayan Defi Inovasyon Enèji Entèlijan New 
York-Israel (New York-Irael Smart Energy Innovation Challenge) 2022 a, yon prim 
konpetitif ki gen yon valè 1 milyon dola ki pèmèt Eta New York fè patenarya ak yon 
konpayi Izraelyen pou devlope yon teknoloji enèji inovan pou ede avanse ajanda enèji 
pwòp anbisye Eta a. Espesyalize nan estokaj enèji ak pwodwi pou ranfòse elektrisite ki 
vize pou pèmèt rechaj EV iltra-rapid, yo te rekonpanse ZOOZ pou yon pwojè ki vize 
demontre entegrasyon yon rezo elektrik lokal ak yon chajè EV ki asosye ak boustè 
elektrisite ZOOZ la, ki se yon teknoloji estokaj enèji sinetik inovan ki baze sou volan 
inèsi. Yo te chwazi teknoloji a pou enpak pozitif potansyèl li sou endistri EV la ak pou 
benefis alontèm yo prevwa pou Nouyòkè yo.  
  
"Atravè patenarya estratejik kle yo, New York se yon motè nan avansman teknoloji 
dènye kri an matyè enèji pwòp ki pral gen yon enpak mondyal nan batay kont chanjman 
klimatik la", Gouvènè Hochul te deklare. "Kolaborasyon New York ak eta Izrayèl la, 
yon sant pou teknoloji enèji pwòp inovan, pral bay solisyon avanse ki pral ranfòse 
enfrastrikti EV New York la. Felisitasyon ZOOZ pou prim sa a, ki pral ankouraje 
itilizasyon Veyikil Elektrik, ede amelyore kalite lè a epi asire yon pi bon anviwònman pou 
Nouyòkè yo."  
  
Konpetisyon 1 milyon dola fè apèl ak nouvo inovatè an tèm enèji yo pou aplike pou yon 
prim epi ankouraje kolaborasyon kontinyèl New York ak konpayi teknoloji enèji 
Izrayelyen inovan yo sou solisyon enèji kreyatif yo. NYPA pa itilize okenn lajan taks 
oswa kredi eta pou finanse konpetisyon an. NYPA finanse operasyon li yo—enkli 
finansman pou prim sa a—apati obligasyon yo vann ak revni li resevwa an gran pati 
atravè elektrisite yo vann.  



 
Konsil Jeneral Izrayèl nan New York, Anbasadè Asaf Zamir te deklare, 
"Kolaborasyon ant NYPA ak ZOOZ se jis dènye egzanp amitye pwofon ak florisan ant 
pèp Izrayèl la ak Eta New York. Avèk Defi Enèji Entèlijan (Smart Energy Challenge) ane 
sa a, NYPA sinyale byen fò epi klè, pa sèlman an Izrayèl, men tou pou mond lan, ke 
Nouyòkè yo pran angajman pou konstwi enfrastrikti ki pi pwòp, pi entelijan, ak pi 
ekitab. Jodi a, nou trè fyè de ekip ZOOZ la ak ganyan defi yo. Nou rekonesan pou 
kolaborasyon ak NYPA, zanmi nou yo nan Albany, ak tout vwazen nou yo atravè eta a, 
ki ap envesti ansanm ak Izrayelyen pou kreye yon avni ki pi briyan."  
  
Gayan defi 2022 a - Pèmèt Rechaj EV Iltra-Rapid nan Estasyon Rezo ki Gen 
Puisans Liminite yo  
  
ZOOZ, ke ansyen non li te Chakratec, yo te chwazi li kòm gayan defi 2022 a atravè yon 
konpetisyon pou nouvo teknoloji ki gen rapò ak sèvis piblik ki te òganize konjwentman 
ak Asosiyasyon Enèji Entèlijan Izrayèl (Israel Smart Energy Association, ISEA) ak 
NYPA. Boustè enèji sinetik ZOOZ la ke yo pwopoze a ta alimante elektrisite siplemantè 
nan chajè rapid EV yo pou pèmèt rechaj iltra-rapid menm nan estasyon kote rezo 
elektrisite a limite. Estoke elektrisite nan fòm enèji sinetik, teknoloji volan inèsii 
revolisyonè konpayi an te optimize ak adapte pou satisfè anviwònman difisil ak egzijans 
enfrastrikti rechaj EV la, sa k ap bay yon solisyon dirab, san danje, ak solid pou ranfòse 
elektrisite. Avèk kapasite li pou mentni pèfòmans eleve atravè sik rechaj/dechaj san 
limit, solisyon ZOOZ la bay lonjevite elve ak pri total an tèm posesyon minimòm.  
  
Prezidan ak Direktè Egzekitif Jeneral Pwovizwa Otorite Enèji New York la, Justin 
E. Driscoll, te deklare, "NYPA gen plizyè patenarya ki fè siksè ak konpayi Izrayelyen 
yo k ap devlope teknoloji inovan, entelijan k ap ede New York reyalize objektif klimatik 
anbisye li yo. Dènye teknoloji sa a ki devlope atravè kolaborasyon nou ak ZOOZ pral 
pèmèt New York enstale plis chajè EV rapid nan plis estasyon pandan y ap diminye 
enpak rezo yo, sa k ap fè li posib pou plis Nouyòkè adopte metòd transpò ki pi pwòp."  
  
Kòm soumisyon genyen an, ZOOZ jwenn opòtinite pou travay avèk NYPA pou sipòte 
objektif enèji pwòp New York yo ansanm ak priyorite estratejik NYPA pou ede 
dekabonize sektè transpò a. NYPA ak ZOOZ pral kolabore sou yon pwojè rechèch ak 
devlopman konjwen pou deplwaye estoka enèji kòm teknoloji pou ranfòse elektrisite ki 
ta ka elaji estasyon ki vyab yo pou enstalasyon chajè EV iltra-rapid—sa k ap ede 
avanse tranzisyon New York nan direksyon metòd transpò dirab.  
  
Nan kòmansman ane 2020 an, Otorite a ansanm ak ISEA te pibliye Defi Enèji Entèlijan 
NYPA-Israel la pou mande konpayi teknoloji demaraj yo ki gen katye jeneral yo an 
Izrayèl ki sipòte tranzisyon enèji pwòp New York la. Konpetisyon an t ap chèche 
pwopozisyon nan men konpayi Izrayelyen ki gen ekspètiz nan efikasite enèji ak 
pwodiksyon enèji pwòp ki te vle travay avèk sèvis piblik New York yo pou ogmante 
teknoloji yo nan pwojè demonstrasyon pilòt pou satisfè bezwen espesifik operasyon 
sèvis piblik enèjji yo. Prisma Photonics, ki baze nan Tel-Aviv, te genyen konpetisyon sa 
a epi kounye a y ap travay ak NYPA sou yon sistèm deteksyon pwoblèm nan liy 



transmisyon an nan tan reyèl ki pral ede amelyore sekirite, sekirite, ak fyabilite rezo a. 
Kòm yon pati nan anons sa a, an desanm 2021, Gouvènè Hochul te anonse dezyèm 
Defi Inovasyon Enèji Entèlijan sa a pou chwazi yon lòt konpayi inovan pou ede kreye 
pwogrè enpòtan nan fyabilite, estokaj, dirabilite ak abòdabilite rezo, tout sa pral 
benefisye kontribiyab yo, sèvis piblik yo ak anviwònman an.  
  
Anat Katz, Minis Ekonomik Izrayèl la nan Amerik di Nò, te deklare, "Felisitasyon 
pou ganyan defi ZOOZ ak NYPA yo nan kad Defi Inovasyon Enèji Entèlijan 
eksepsyonèl ane sa a. Avèk sipò NYPA ak ekosistèm lokal la, inovatè rezo entèlijan 
Izraelyen yo te vin konnen kominote ak enstitisyon New York yo kòm yon fwaye pou 
pwochèn jenerasyon enèji ak solisyon enfrastrikti yo. Se avèk anpil satisfaksyon ke nou 
te gen chans sipòte yon lòt kolaborasyon ant NYPA ak yon konpayi demaraj Izraelyen—
fwa sa a sou yon pwojè ki pral rann mobilite elektrik pi aksesib ak pratik atravè New 
York. Nou pa ta ka pi fyè de fason NYPA, lidè lokal yo ak teknoloji Izraelyen yo pral 
transfòme transpò ak rezo a nan pwochen ane yo."  
  
Doron Gover, ki se Chèf Otorite Enèji New York-Israel Innovation Hub, te deklare, 
"Kolaborasyon NYPA ak konpayi teknoloji Izraelyen yo pral bay benefis mityèl nan 
entwodwi nouvo solisyon pou itilizasyon komèsyal nan kad sèvis piblik elektrik a gran 
echèl yo. Kowoperasyon an finanse ak pèmèt enstalasyon pilòt solisyon inovan yo pou 
yo ka reyalize pwogrè siyifikatif nan fyabilite rezo, stokaj, dirabilite ak rechaj EV abòdab 
rapid."  
  
Pwojè NYPA ak ZOOZ sipòte tou Lwa sou Lidèchip Klimatik ak Pwoteksyon Kominotè 
(Climate Leadership and Community Protection Act, CLCPA) Eta New York la, sa nou 
rele (Lwa Klima a), ki kreye pwogram chanjman klimatik ki pi agresif nan Etazini epi ki 
pwomè yon mouvman pou vin tounen yon ekonomi eta ki net nan kabòn disi 2050. 
Atravè pwogram EVolve NY, NYPA se motè nan avansman enfrastrikti EV New York 
la—enplemante chajè rapid ki sitiye nan koridò vwayaj kle eta a pou diminye enkyetid 
pwopriyetè EV yo. NYPA ap apwoche nan direksyon enstalasyon 100èm chajè rapid 
rezo EVolve NY la.  
  
Direktè Egzekitif Jeneral ZOOZ Power a, Boaz Weizer, te deklare, "Nou onore dèske 
nou gen opòtinite pou kolabore ak NYPA sou inisyativ enteresan sa a, pou montre 
avantaj ki genyen lè nou itilize Power Booster dirab ki baze sou Volan enèsi nou an, 
pou ranfòse rezo a nan estasyon ki gen enèji limite epi kosa y ap pèmèt ak akselere 
deplwaman estasyon rechaj iltra-rapid yo, nenpòt kote. Sa a espesyalman rive alè 
pandan gouvènman yo kontinye ranfòse angajman yo pou rechaj EV ak pwogram 
tankou EVolve NY ak pwogram Enfrastrikti Veyikil Elektrik Nasyonal (National Electric 
Vehicle Infrastructure, NEVI) la nan nivo federal. Nou kwè ke gwo deplwaman chajè 
iltra-rapid se kle pou sipòte tranzisyon an nan direksyon EVs e nou fyè dèske nou jwe 
yon wòl kle nan revolisyon sa a ki tèlman enpòtan pou lavni planèt nou an."  
  
Direktè Prensipal pou Rechèch, Devlopman Teknoloji ak Inovasyon NYPA, Alan 
Ettlinger, te deklare, "Power Booster ZOOZ yo pwopoze a ta alimante enèji siplemantè 
pou chajè rapid EV yo nan estasyon kote reo a limite. Anplis de sa, teknoloji revolisyonè 

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-winner-new-york-israel-smart-energy-innovation-challenge-make-new&data=05%7C01%7CRicardo.Pelaez%40otda.ny.gov%7C565677a3ed734d0e80ad08da94d89811%7Cf46cb8ea79004d108ceb80e8c1c81ee7%7C0%7C0%7C637985955237307922%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ZM1h6XPm18fGe%2BcgK45NX4BMM52uFpzCuxNFNHyG%2FEk%3D&reserved=0
https://gcc02.safelinks.protection.outlook.com/?url=https%3A%2F%2Fevolveny.nypa.gov%2F&data=05%7C01%7CRicardo.Pelaez%40otda.ny.gov%7C565677a3ed734d0e80ad08da94d89811%7Cf46cb8ea79004d108ceb80e8c1c81ee7%7C0%7C0%7C637985955237464143%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ewm649D1ykVQLR8JiL3eKElr2WpLqk2Cm20TkN9m2GM%3D&reserved=0


volan enèsi konpayi an pral estoke elektrisite kòm enèji sinetik, sa ki pèmèt rediksyon 
pik ak sik chak dirab, ki kapab itilize ankò."  
  
Nan lòt patenarya yo, NYPA ap kolabore ak konpayi Izraelyen mPrest, Brenmiller 
Energy, Prisma Photonics, jan sa mansyone ak SIGA OT nan yon gran varyete domèn 
ak yon anfaz sou sekirite fizik ak sekirite sibè. mPrest, yon founisè prensipal nan sistèm 
siveyans ak kontwòl, te ede NYPA nan devlope yon sistèm siveyans san parèy pou 
idantifye pwoblèm anvan yo rive nan rezo pwojè elektrik ak resous transmisyon NYPA 
nan tout eta a. Brenmiller Energy ap kowòdone avèk NYPA pou teste itilizasyon stokaj 
enèji tèmik ak chalè konbine ak enèji pou ogmante efikasite enèji sistèm nan yon kanpis 
Inivèsite nan Eta New York. SIGA OT bay detèktè ak analiz ki soti dirkèteman nan sous 
la pou amelyore konfyans ak amelyore fyabilite, sekirite ak sibè sekirite nan rezo a. 
Gayan defi 2021 a, Prisma Photonics, ap travay ak NYPA pou enplemante yon sistèm 
deteksyon ki pral ede amelyore pwoteksyon, sekirite ak fyabilite rezo a pandan y ap 
avanse livrezon efikas an tèm enèji pwòp nan tout eta a.  
  
Pwogrè nan Transpò Pwòp Eta New York State  
  
Gouvènè Hochul te fikse yon objektif pou tout nouvo machin ak kamyon pasaje yo vann 
nan New York se zewo emisyon vè 2035. Anplis, nan diskou sou Sitiyasyon Eta a ane 
sa, Gouvènè Hochul te pwopoze ke tout bis lekòl yo zewo emisyon pa rapò ak menm 
ane sa. Eta New York gen yon objektif enterimè pou atenn 850,000 veyikil zewo 
emisyon vè 2025.  
  
New York ap fè objektif sa yo avanse rapidman atravè yon seri inisyativ ki genyen ladan 
l EV Make Ready (Prepare Veyikil Elektrik), rezo chaje rapid EVolve NY la, Drive Clean 
Rebate (Rabè pou Kondui yon Fason Ekolojik), Pwogram Koupon Motivasyon pou 
Kamyon New York la (New York Truck Voucher Program, NYTVIP) ak Charge NY 
(Rehaje NY). Efò sa yo te kontribye ak yon ogmantasyon rekò nan kantite machin 
elektrik yo vann nan New York an 2021, k ap pote total EV sou wout la apati septanm 
2022 a apeprè 112,000 ak kantite estasyon chajman nan eta a bay plis pase 10,000.  
  
Nouvo enstalasyon pou chaje yo sipòte pi plis pwogram "Make Ready" (Prepare) 
Gouvènè a, ki itilize finansman ki soti nan sèvis piblik envestisè yo posede pou atenn 
yon objektif k ap deplwaye plis pase 50,000 chajè vè 2025. Efò elèktrifikasyon sa yo, 
nan kolaborasyon avèk Otorite Rechèch ak Devlopman Enèji Eta New York (New York 
State Energy Research and Development Authority, NYSERDA) ak Depatman 
Konsèvasyon Anviwonmantal (Department of Environmental Conservation, DEC) Eta 
New York, ak lòt patnè eta ak endistri yo, pral ede eta a atenn objektif enèji pwòp 
agresif li a jan sa souliyen nan Lwa sou Klima a.  
  
Eta New York loje plis pase 1.000 chajè rapid piblik nan plis pase 240 kote. Yo gen 
entèval nan vitès soti 25KW a 350kW epi lè chaje yo varye. Plis pase 600 se chjè Tesla.  
  
Pou aprann plis sou pwogram enfrastrikti rechaj machin elektrik EVolve NY NYPA a, 
vizite lyen EVolve NY sa a sou sit entènèt NYPA a.  

Plan Klimatik Nasyonal Eta New York la  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Enskri nan lwa atravè Lwa sou Lidèchip Klimatik ak 
Pwoteksyon Kominotè a, New York sou yon chemen pou reyalize objektif mandate li a 
nan yon sektè elektrisite zewo emisyon rive 2040, ki gen ladan 70 pousan jenerasyon 
enèji renouvlab rive 2030, ak pou atenn netralite kabòn nan tout ekonomi an. Li chita 
sou envestisman san presedan New York pou devlope enèji pwòp yo, ki enkli plis pase 
33 milya dola nan 102 pwojè enèji renouvlab ak transmisyon ki fèt sou gran echèl nan 
eta a, 6.8 milya dola pou redui emisyon batiman yo, 1.8 milya pou devlope enèji solè, 
plis pase 1 milya dola pou inisyativ transpò pwòp ak plis pase 1.6 milya dola nan 
angajman NY Green Bank yo. Mete ansanm, envestisman sa yo pèmèt kenbe prèske 
158,000 travay nan sektè enèji pwòp la nan New York an 2020, yon kwasans 2,100 
pousan nan sektè enèji solè a ki distribiye depi 2011 ak yon angajman pou devlope 
9,000 megawat enèji ewolyèn sou lanmè a disi 2035. Selon Lwa sou Klima a, New York 
pral apiye sou pwogrè sa a epi diminye emisyon gaz efè sè yo pou 85 pousan pa rapò 
ak nivo 1990 yo lè nou rive nan 2050 pandan y ap asire ke omwen 35 pousan avèk yon 
objektif 40 pousan nan avantaj ki genyen nan envestisman nan enèji pwòp pou 
benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  
  
Enfòmasyon sou NYPA  
NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. NYPA 
pa itilize lajan taks oswa kredi Eta. Li finanse operasyon li yo apati obligasyon yo vann 
ak revni li resevwa an gran pati atravè elektrisite yo vann. Pou w jwenn plis enfòmasyon 
vizite www.nypa.gov ak swiv nou sou Twitter,Facebook, Instagram, Tumblr ak LinkedIn.  
  
Konsènan ISEA (Asosyasyon Enèji Entelijan Izrayèl)  
Objektif ISEA se pozisyone Izrayèl la kòm youn nan peyi prensipal yo nan domèn enèji 
entelijan; alafwa nan devlope endistri inovan lokal ak adopte ak deplwaye solisyon enèji 
entelijan. Asosyasyon an gen pou objektif pou akselere adopsyon enèji entelijan ak lòt 
solisyon inovan an Izrayèl ak atravè mond lan, sipòte kwasans endistri enèji entelijan 
mondyal la, epi fasilite koperasyon konpayi inovan Izraelyen yo ak aktè prensipal yo 
atravè mond lan. ISEA pwofite antite ki gen enterè mondyal ak lokal li yo, ki gen ladan 
EnergyCom, Kominote Inovasyon Enèji Izrayelyen ke ISEA jere, pou konstwi konesans 
ak jenere opòtinite biznis pou manm li yo nan espas enèji entelijan k ap grandi rapid la. 
Pou w jwenn plis enfòmasyon vizite www.isea.org.il www.energycom.org.il ak swiv 
Meetup, Facebook ak LinkedIn.  
  
Konsènan ZOOZ  

ZOOZ se yon founisè pensipal nan solisyon ki Ranfòse Elektrisite ki baze sou volan 
inèsi ki pèmèt rechaj veyikil elektrik iltra-vèt, iltra-rapid nenpòt kote. ZOOZ pyonye 
teknoloji inik pou ranfòse elektrisite ki baze sou volan li a, sa ki pèmèt gwo sik rechaj ak 
dechaj enèji san limit ak yon dire lavi ki gen plis pase 15 ane, konsa li bay yon pri total 
an tèm posesyon minimòm pou enfrastrikti rechaje EV iltra- rapid. Fonde an 2013 ak 
biwo santral li nan Lod, Izrayèl, ZOOZ ap travay globalman ak sèvis piblik prensipal yo, 
operatè bòn rechaj yo, konpayi enèji, ak konpayi byen imobilye, pou deplwaye estasyon 
rechaj EV iltra-rapid ki mache ak enèji sinetik. ZOOZ se yon konpayi piblik, ki fè kòmès 
sou Mache Echanj Bousye Tel Aviv ((TASE: ZOOZ).  
  
Vizite www.zoozpower.com, oswa swiv nou sou LinkedIn ak Twitter  

